
നക്ഷത്ര ചിഹ്നം ഇല്ലാത്ത ചോദ്യം നം. 2706 24-06-2024 - ൽ മറുപടിയ്ക്

മഞ്ചേശ്വരം താലൂക്കിലെ സഹകരണ സ്ഥാപനങ്ങൾ

ചോദ്യം ഉത്തരം

ശ്രീ. എ. കെ. എം. അഷ്റഫ്
ശ്രീ. വി.എൻ വാസവൻ

(തുറമുഖം - സഹകരണ വകുപ്പ് മന്ത്രി)

(എ)
മഞ്ചേശ്വരം താലൂക്കിലെ സഹകരണ
സ്ഥാപനങ്ങളുടെ വിശദവിവരം നൽകുമോ;

(എ) മഞ്ചേശ്വരം താലൂക്കില്‍ പ്രവര്‍ത്തിക്കുന്ന 79
സഹകരണ സ്ഥാപനങ്ങളുടെ വിവരം അനുബന്ധം I
ആയി ചേര്‍ത്തിരിക്കുന്നു.

(ബി) പ്രസ്തുത സ്ഥാപനങ്ങളുടെ 2023- 24 വർഷത്തെ
പ്രവർത്തനങ്ങൾ സംബന്ധിച്ച വിശദവിവരം
ലഭ്യമാക്കുമോ;

(ബി) 1. പ്രാഥമിക സഹകരണ കാർഷിക ഗ്രാമ വികസന
ബാങ്ക്, ബാങ്കിന്റെ ബൈലോയിൽ വ്യവസ്ഥ
ചെയ്തിട്ടുള്ള പ്രകാരം അംഗങ്ങളിൽ നിന്ന് നിക്ഷേപം
സ്വീകരിച്ച് അംഗങ്ങൾക്ക് ദീർഘകാല കാർഷിക
വായ്പ, ഭവന വായ്പ എന്നിവ നല്കി വരുന്നു.

2. പ്രാഥമിക കാർഷിക സഹകരണ സംഘങ്ങളുടെ
ബൈലോ വ്യവസ്ഥയ്ക്ക് വിധേയമായി അംഗങ്ങളിൽ
നിന്നും നിക്ഷേപം സ്വീകരിച്ച് കാർഷിക വായ്പ
(കെ.സി.സി) കാർഷികാനുബന്ധ വായ്പ, ഭവന
വായ്പ, കൺസ്യൂമർ വായ്പ, സ്വർണ്ണപ്പണയ വായ്പ
എന്നിവ നല്കി വരുന്നു. കൂടാതെ നീതി സ്റ്റോർ,
കൺസ്യൂമർ മാർക്കറ്റ്, വളം ഡിപ്പോ, വിഷു, ഓണം,
റംസാൻ, ഈസ്റ്റർ എന്നീ സമയങ്ങളിൽ ഉത്സവകാല

ചന്തകൾ എന്നിവ നടപ്പിലാക്കി വരുന്നു. സാമൂഹ്യ
സുരക്ഷ പെൻഷൻ വിതരണം ചെയ്തു വരുന്നു.

3. അഗ്രികൾച്ചർ ഇംപ്രൂമെന്റ് സഹകരണ
സംഘങ്ങൾ, അംഗങ്ങളിൽ നിന്ന് നിക്ഷേപം
സ്വീകരിച്ച് STNA, MTNA, മോർട്ഗേജ് വായ്പ എന്നീ
വായ്പകൾ നല്കി വരുന്നു. അംഗങ്ങളുടെ സാമൂഹികവും
സാമ്പത്തികവുമായ ഉന്നമനത്തിന് വേണ്ടി
പ്രവർത്തിക്കുന്നു.

4. എസ്.സി./എസ്.ടി സഹകരണ സംഘങ്ങൾ ടി
വിഭാഗത്തിലെ അംഗങ്ങളുടെ സാമൂഹികവും
സാമ്പത്തികവുമായ ഉന്നമനത്തിന് വേണ്ടി
പ്രവർത്തിക്കുന്നതിന്റെ ഭാഗമായി ഗ്രൂപ്പ് ഡൊപ്പോസിറ്റ്
ആന്റ് ക്രഡിറ്റ് സ്കീം നടത്തുകയും അംഗങ്ങൾക്ക്
ചെറിയ തോതിൽ വായ്പ നല്കി വരികയും ചെയ്യുന്നുണ്ട്.

5. അർബൻ സഹകരണ സംഘങ്ങൾ അംഗങ്ങളിൽ
നിന്ന് നിക്ഷേപം സ്വീകരിച്ച് STNA, MTNA,
മോർട്ഗേജ് വായ്പ എന്നീ വായ്പകൾ നല്കി വരുന്നു.

6. വനിതാ സഹകരണ സംഘങ്ങൾ ടി
വിഭാഗത്തിലുള്ള അംഗങ്ങളുടെ സാമൂഹികവും
സാമ്പത്തികവുമായ ഉന്നമനത്തിന് വേണ്ടി
പ്രവർത്തിക്കുന്നു.

7. സ്കൂൾ സഹകരണ സംഘങ്ങൾ മുഖേന 9, 10
ക്ലാസിലെ കുട്ടികൾക്ക് ടെക്സ്റ്റ് ബുക്കുകൾ വിതരണം
ചെയ്തു വരുന്നുണ്ട്. കൂടാതെ നോട്ട് ബുക്ക്, മറ്റുള്ള
സ്റ്റേഷനറി സാധനങ്ങൾ എന്നിവ ചില സംഘങ്ങൾ
വില്പന നടത്തി വരുന്നുണ്ട്.

8. കാസറഗോഡ് ജില്ല പ്രവർത്തന പരിധിയായി
മഞ്ചേശ്വരം കുമ്പള ആസ്ഥാനമായി കാസറഗോഡ്
ജില്ലാ ആശുപത്രി സഹകരണ സംഘം പ്രവർത്തിച്ചു

വരുന്നു. കുമ്പള, ചെങ്കള, മുള്ളേരിയ എന്നിവിടങ്ങളിൽ
സംഘത്തിന്റെ ഓരോ ആശുപത്രി യൂണിറ്റുകൾ
പ്രവർത്തിച്ചു വരുന്നുണ്ട്. ആധുനിക ചികിത്സ രംഗത്ത്

മെച്ചപ്പെട്ട പ്രവർത്തനങ്ങൾ നടത്തി വരുന്ന ടി
സംഘം സാധാരണക്കാരായ ആളുകൾക്ക് മിതമായ
നിരക്കിൽ മെച്ചപ്പെട്ട ചികിത്സ സൗകര്യങ്ങൾ നൽകി
വരുന്നു. കിടപ്പിലായ രോഗികൾക്ക് പെയ്ഡ്
പാലിയേറ്റീവ് കെയർ പദ്ധതിയും നടപ്പിലാക്കി
വരുന്നുണ്ട്. മേൽ ആശുപത്രികൾ 24 മണിക്കൂറും
പ്രവർത്തിക്കുന്നുണ്ട്.

(സി) പ്രസ്തുത താലൂക്കിൽ കഴിഞ്ഞ എട്ട് വർഷത്തിനുള്ളിൽ

തുടങ്ങിയ സഹകരണ സ്ഥാപനങ്ങളുടെ

വിശദവിവരം ലഭ്യമാക്കുമോ?

(സി) പ്രസ്തുത താലൂക്കില്‍ കഴിഞ്ഞ 8 വര്‍ഷത്തിനുളളില്‍

തുടങ്ങിയ സഹകരണ സ്ഥാപനങ്ങളുടെ വിവരം
അനുബന്ധം II ആയി ചേര്‍ത്തിരിക്കുന്നു.

സെക്ഷൻ ഓഫീസർ

